
Catro cruces de pedra en recordo de inocentes

A historia destas cruces arranca na tradición oral existente en 

torno a elas entre os veciños da parroquia, cando afirman que 

se atopan situadas en lugares nos que se cometera "o asasinato 

de persoas inocentes a mans de xentes de mal". 

Catro son as cruces de 

pedra que existen na 

actualidade referidas a 

suposta s  matanzas 

acontecidas en Goiás: a 

d a  R e b o i r a ,  a  d a s 

Abileiras, a do Ballote e 

a de Casas Novas.

Sobre a historia destas cruces, 

cando se l le pregunta aos 

veciños, estes responden dicindo 

que en cada un dos lugares nos 

que hai ou houbo unha cruz foi 

asasinada unha persoa de Goiás 

durante unha época en que 

houbo guerra. Os encargados de 

facer tales matanzas eran xentes 

"que se dedicaban a facer mal: 

ladróns, bandidos...".  Ante este 

único dato oral é difícil saber a 

que guerra se refire a xente.

A información dos habitantes 

de Goiás ten a súa verificación 

h i s t ó r i c a .  N o  L i b r o  d e 

Defuncións Parroquial (1716-

1852) consta que no ano 1839 

foron asasinadas a mans de 

"facciosos" doce persoas. Ese 

nome de facciosos era o termo 

que se lle aplicaba aos partidarios 

do Infante Don Carlos. Ante este 

dato, pódese concluír que as 

matanzas de Goiás sitúanse no 

contexto histórico da I Guerra 

Carlista (1834-1840).

